
(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ವೇದಾರ್ವಾಯಮಹೇಶ್ವರಾಯ ವಿಧಯೇ ಶರ್ವಾಯ ಸರ್ವೇಶ್ವರಾ-
ಯಾಧಾರಾಯ ಗದಾಭೃತೇ ವಸುಧೃತೇ ವ್ಯೋಮಾಯ ಸೋಮಾಯ ತೇ .

ಸೋಮಾಯಾಧ್ವರಸಂಭೃತೇ ವರಕೃಪಾಪೂರ್ಣಾಯ ಪೂರ್ಣ ಪ್ರಭೋ-
ಽಪರ್ಣಾಹೃತ್ಕಮಲಾಂತರಾಯಮಹಸೇ ದೇವಾಯ ತುಭ್ಯಂ ನಮಃ .. 46..
ವಿಶ್ವಾಯ ಪ್ರಭವೇ ಭವಾಯ ಭವತೇ ಭಾವೈಕಭಾವ್ಯಾಯ ತೇ
ಭಾಮಾರ್ಧಾಕೃತಯೇ ಭವಾಬ್ಧಿಬಡವಾಜ್ವಲಾಯ ಕಾಲಾಯ ತೇ .

ಮೂಲಾಯ ಪ್ರಥಿತಾಯ ಸೋಮಶಕಲಾಲಂಕಾರಮಸ್ತಾಯ ತೇ-
ವಿಶ್ವಸ್ತಾಶ್ವಸನಾಯಘೋರಭವಹೃತ್ಕಾಂತಾಯ ಶಾಂತಾಯ ತೇ
ವೇದಾಂತಪ್ರಥಿತಾಯ ತೇಽದ್ಯ ಮಹಸೇ ಘೋರಾಂತಕಾಂತಾಯ ತೇ .. 47..

ರಮಾರಮಣಸಾಯಕಾರುಣಪತಿಗ್ರಸನ್ನೀಕ್ಷಣ(ಪ್ರಸನ್ನೇಕ್ಷಣ)

ಕ್ಷಪಾಪತಿಕಲಾಧರಕ್ಷಪಿತಪಾಪತಾಪಾಯ ತೇ .

ವಿಶಿಷ್ಟಜನರಕ್ಷಣೇಕ್ಷಣವಿಶಿಷ್ಟತುಷ್ಟಾಯ ತೇ
ಸುಕಷ್ಟಮಿದಮದ್ಯ ಮೇ ಭವಜದುಷ್ಟಕಷ್ಟಂ ಹರ .. 48..

ಭವಾನಭವದೋಽರಿಹಾ ಹರ ಶರಣ್ಯಗಣ್ಯೋ ಮಹಾನ್
ವಿಗುಣ್ಯಮಪಿಮಾಂ ವಿಭೋ ತವ ಶರಣ್ಯ ಪಾದೇ ರತಂ .

ಸದಾ ಕರುಣಯಾಽನಯಾ ಶಮನಜಾತಭೀತಿಂ ಹರನ್
ಹರಾವ ವಿಭವಾಧಿಕಂ ಕುರು ಮಹೇಶ ಮಾಮರ್ಭಕಂ .. 49..

- -

ಇತ್ಥಂ ಸ್ತುತ್ವಾಽಥ ಮಾಂ ಮಾಘೇ ಪೌರ್ಣಮ್ಯಾಂ ಹೋಮಮಾಚರೇತ್ .

ಪೂರ್ವೋಕ್ತಕ್ರಮಯೋಗೇನ ಶಾಂಭವೈಃ ಸಹ ಸಾದರಂ .. 50..

ದದ್ಯಾದ್ಗೋಮಿಥುನಂ ದೇವಿ ಕಪಿಲಂ ಚ ಸವತ್ಸಕಂ .

ಪೌರ್ಣಮ್ಯಾಂ ಚ ಪ್ರಕುರ್ವೀತ ಮಹೇಶಘೃತಕಂಬಲಂ .. 51..

ಲಿಂಗಂ ತ್ರಿವೇದಿಪರ್ಯಂತಂ ಗವ್ಯೇನ ಸುಘೃತೇನ ಚ .

ಸಂಸ್ನಾಪ್ಯ ಮಾಂ ವಿಧಿಃ ಪ್ರೋಕ್ತೋ ಮಹೇಶ ಘೃತಕಂಬಲೇ .. 52..

ವಿಧಿನಾ ತೇನ ಕುರ್ವೀತ ಮಹೇಶಿ ಘೃತಕಂಬಲಂ .

ಸರ್ವಪಾಪವಿನಿರ್ಮುಕ್ತಃ ಶಿವಸಾಯುಜ್ಯಮಾಪ್ನುಯಾತ್ .. 53..

ಶಿವರಾತ್ರಿವ್ರತಂ ವಕ್ಷ್ಯೇ ಶಿವಪ್ರೀತಿಕರಂ ಪರಂ .

ಅಹೋರಾತ್ರಂ ಮಾಘಮಾಸಿ ಘೃತಧಾರಾಂ ಪ್ರಕಲ್ಪಯೇತ್ .. 54..

ಧಾರಾರೂಪಾಣಿ ಪಾಪಾನಿ ವಿನಷ್ಟಾನಿ ನ ಸಂಶಯಃ .
ದರ್ಶನಂ ಸ್ಪರ್ಶನಂ ಲಿಂಗೇ ಘೃತಸ್ನಾನಂ ವಿಶೇಷತಃ .. 55..
ಏವಮೇಕಗುಣಂ ಜ್ಞೇಯಂ ಗೃಹೇ ಕ್ಷೇತ್ರೇಷ್ವಥಾಧಿಕಂ .

ಸರ್ವಾಘೌಘಹರೋ ಮಾಸೋ ಮಾಸೋಽಯಂ ಪುಣ್ಯವರ್ಧನಃ .. 56..
ಸ್ನಾನದಾನಾರ್ಚನವಿಧೌ ವಿಶಿಷ್ಟೋ ಭವತುಷ್ಟಿದಃ .
ಪ್ರಯಾಗೇ ತು ವಿಶೇಷೇಣ ಮಕರಸ್ಥೇ ದಿವಾಕರೇ .. 57..

ಗಂಗಾಯಮುನಯೋರ್ಮಧ್ಯೇ ಶ್ರೀಶೈಲಾಚಲ ವಿಂಧ್ಯಯೋಃ .
ಸ್ನಾನದಾನಾರ್ಚನಂ ದೇವಿ ಶ್ರಾದ್ಧೇನಾನಂತ್ಯಮಶ್ನುತೇ .. 58..

.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ಮಾಘಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 24

ಮಾಘಮಾಸಾರ್ಚನಂ . 46-58..

- .. shrIshivarahasyam . mahAdevAkhyaH ekAdashamAMshaH . adhyAyaH 24

mAghamAsArchanam . 46-58..

Notes:

Śiva ಶಿವ advises to Devī ದೇವೀ; the ŚivaStutiḥ ಶಿವಸ್ತುತಿಃ for the māsa ಮಾಸ while

detailing about His Worship during the Māgha māsaಮಾಘ ಮಾಸ. He mentions about

conducting Homam ಹೋಮಂ and offering of Ghṛtakambalam ಘೃತಕಂಬಲಂ during

Māgha Pūrṇimāಮಾಘ ಪೂರ್ಣಿಮಾ; and, offering Ghṛtadhārāಘೃತಧಾರಾ during the

Māghamāsaಮಾಘಮಾಸ.

TheMāghamāsakṛte ŚivaŚatāṣṭanāmaStotramಮಾಘಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ
and theMāghamāsakṛte ŚivaŚatāṣṭaNāmāvaliḥಮಾಘಮಾಸಕೃತೇ ಶಿವಶತಾಷ್ಟನಾಮಾವಲಿಃ
comprising of 108 Names 108 ನಾಮಾನಿ of Śiva ಶಿವ, derived from the same can be

accessed from one of the links provided below. The count from the source text comes to

less than 108 though, and two of the names are repeated. Perhaps there are/were meant to

be more Śloka-s.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 24 are presented on this page.

